
13 ta'iNt_)vqmbru, 1962.
Imhallef :—

Onor, Dr. J. Flores, B.L.Can., LL.D.
QOnor, BErnesto Laiviera, M.L.A.
versus
Onor. Paolo Pace, MLLA. ne.

Assemblea Legislattiva — “Ruling” ta’ li-Speaker —
Privilegg — Gurisdizzjoni — Art. 11 inéiz(e) tal-
Ordinanza XX tal-1942 — Art. 12(4) u 16 tal-“The
Malta (Constitution) Order-in-Council, 1961”.

Fost il -privileggi li ghandha skond il-Hgi I-Assemblea Legislattiva
hemm dak Ui hija tippunizzi Uil kull min, membru teghha
jew le, jikkommetti ri hapa minn dak i hemm elenkat fI-
istess ligi; u hekk, fil-funzjoni taghha o’ protettrici tal-
funzjonament tajjed u tad-dinfita taghha stess, kif salvag-

wardata bl-istess ligi, hija ghandha I-vesti ta’ Qorti, bil-
poler Ui tfittex hija jekk gewr miksura l-privileggti li hija
tgaewdi, u, fil-kaz li ssib li gan ikun gara, tghadd! ghas-
sanzjoni li jidhrilhe Tierga. Dan finvolvi l-poter li tinter-
preta hija stess il-ligi dwar il-privilegi taghha, u mhux
konlepibbli li f'din il-funzjoni ta’ ricerka u definizzjoni tal-
kwistjoni li tqum hijg tigi ostakolatg billl jsir aditu lill-Qrati
ordinarit.

Konsegwentement, jekk titressaq mozzjoni gquddiem il-Kemra
fis-sens li artikolu i deher fgurnal jikser privilegg tal-
Kamra, u li Speaker jaghti “ruling” fis-sens li “prima facie”
dat l-artikolu jikkostitwiryi ksur ta’ privilegg tal-Kamra,
i-Qrali ordingrfi mhumiexr kempetenti li jindahly fil-kwis-
ljoni u jiddedidu jekk dak l-griikolu jikkostitwizriz jew le
“‘breach of privilege”.

1-Qorti: Rat l-att ta¢-¢itazzjoni li bih l-attur, wara li
Jjsiru d-dikjarazzjonijiet u li jittiehdu l-provvedimenti meh-
tiega, premess illi per mezz ta’ “ruling” moghti fis-26 ta’
Ottubru 1962 fl-Assemblea Legislattiva l-konvenut, bhala
Speaker, iddedieda illi “prima facie” hemm Kksur ta’ privi-
legg tal-Kamra skond l-inéiz{e) tal-art. 11 tal-Ordinanza
XX tal-1942 bil-publikazzjoni ta’ paragrafu fil-pag. 5 tal-
gurnal “Il-flelsien” tal-20 ta’ Ottubru 1962, li tieghu l-attur
huwa editur, paragrafu li tieghy tinsab kopja fid-dikjaraz-
zjoni annessa ma’ dan l-att, kopja tar-*ruling” Dok. “A";
u premess illi, in segwitu ghal dan ir-“ruling”, saret moz-
zjoni li qeghdha tigi diskussa fl-Assemblea Legislattiva,
fis-sens li l.Kamra tikkunsidra l-publikazzioni tal-istess
paragrafu bhala “breach of privilege”. mozzjoni li. jekk tigi
approvata, l-esponent jista’ jigi mressag quddiem il-Kamra
u kundannat ghal piena — “Dok. “A”"; u premess illi l-insul*
li jsir lill-membri tal-Assemblea Legislattiva per mezz tai-
istampa ma jagghax taht l-ebda dispozizzioni tal-Ordinanza
XX tal-1942, u ghalhekk ma huwa qatt ksur ta’ privilegs,
kK'f #igi pruvat fit-trattazzjoni tal-kawza; u premess illi
ghalhekk hemm perikolu serju li jigi miksur id-dritt li 1-
esponent ghandu skond is-subart. (4) tal-art. 12 tal-“Malta
(Constitution} Order-in-Council 1961", 1i ma jinstabx hati
ta’ reat meta l-att jew in-nuggas fiz-Zmien li jsir ma jik-
kostitwixxix reat; talab illi din il-Qorti taghti rimedju 1l

attur, billi tiddikjara gabel xejn li l-insult lill-membr tal.
Assemblea Leg.slattiva per mezz tal-istampa mhux kon-
templat mill-Ordinanza XX tal-1942, u ghalhekk ma jik-
kostitwix ksur ta’' privilegg; u tilli taghti dawk l-ordniiiet,
tohrog dawk it-tahrikiet, u taghti dawk id-direttivi H tit-
q.es meht'ega kiex jigu mwettqa d-drittijiet tal-attur; u dan
Kemm qgabel ma l-Assemblea Legislattiva tiddeéidi fuq il-
mozzjoni msemmija, u kemm wara, fil-kaz i tigi approvata
}-mozzjoni -— Art. 16 tal-Kostituzzjoni. Bl-ispejjez koutra
l-konvenut;

Rat id-dikjarazzjoni tal-attur,

Rat in-nota tal-eécezzjonijiet li biha l-konvenut oppona
in linea preliminari:— (a) Illi l-allegat att tal-attur, bhala
att ta’ “contempt” taht 1-Ordinanza XX tal-1942, mhuwiex,
fil-kontest ta' dik [-Ordinanza, reat kriminali; infa?ti huwa
tisaput illi certi kazijiet ta' “breach of privilege” jistghu
jkunu “offences at law’’ ukoll. u jaghtu lok, barra mill-pro-
¢ediment quddiem il-Kamra, anki ghall-prosekuzzjoni tal.
awtur tar-reat kriminali, u ghalhekk is-subart. (4) tal-art,
12 tal-“Malta (Constitution) Order-in-Council, 1961" mhux
applikathbli ghali-kaz; (b) illi anki jekk. ghall-grazzja tal-
argument, jigi kunsidrat illi l-att ta’ “contempt” taht 1
Ordinanza msemmija hu reat kriminali, dak li hu negat
impli¢itament anki mill-art. 2 tal-istess Ordinanza, huwa ¢ar
illi l-intendiment kollu tal.art. 12 tal-Order-in-Council, in
kwantu jirrigwarda reati kriminali, huwa riferibbli ghali-
procediment gudizzjarju, u jaghmel espressament riferenza
ghall-Qrati, prosekuzzjoni, kawzi, “convictions”, sentenzi
u appelli, u ghalhekk ma japplikax ghall-“contempfs” par-
lamentari; (c¢) illi d-dispoZizzioni tas-subart. (4) tal-art. 12
ral-imsemmi Order-in-Council mhuwiex int'z biex jintitola
dak i jkun illi jottjeni dikjarazzjoni gudizzjarja fuq il-punt
Jekk xi att jew omrmissjoni tieghu huwiex jew le reat gabel
ma tigi dikjarata tali minn Qorti kompetenti, ghax Kieku
kien hekk kull att ta’ akkuza ikun jista' faéilment jigi pre-
¢edut minn proéedura simili; inoltre, kull Qorti kienet tkun
prekluia milli taghti dedizioni b tiddikjara att jew ommis-
gjoni bhala reat fejn gabel dan kien ritenut dubbjus jew
anki negat; huwa ¢ar, u gie rilevat fid-dottrina, illi dan is-
subartikolu huwa ntiz biss bhala projbizzjoni kostituzzjonali

ta' legislazzjoni penali retroattiva; (d) illi, bla hsara tal-
ectezzjonijiet ga moghtija, ghall-azzjoni odjerna hija os-
tattiva d-dispozizzjoni tal-art. 2 tal-Ordinanza fuq imsem-
mija; (e) illi l-kaz in kwistjoni jaga’' taht l-art. 11 tal-
imsemmija Ordinanza, u fil-materji hemm kontemplati I-
Assemblea Legislattiva hija nsindakabbli; (f) in subordine,
i fi kwalsijasi kaz l-azzjoni odjerna hija ntempestiva;

Fil-meritu, u bla pregudizzju tal-eé¢ezzjonijiet i-ohrajn
kollha, illi I-att ta’ kull min jinsulta per mezz tal-istampa
membru tal-Kamra mhbabba l-kondotta tieghu A Assemblea
Legislattiva huwa kontemplat mill-inéiz(e) tal-art. 11 tal-
Ordinanza;

Salvi eééezzjonijiet ohra;

Rat id-dikjarazzjoni tal-konvenut;
Ezaminat l-atti;

Semghet l-avukati;

Ikkunsidrat;

L-attur inizja din il-kawza tant b’att ta’ éitazzjoni kif
ukell b’rikors. Hu verosimili illi l-attur uza din il-proce-
dura doppja biex jovvja ghal kull eventwalita li jigi ritenut
illi -forma korretta hija l-wahda jew l-ohra, in vista tal-
kliem uzati fl-art. 16 tal-“The Malta (Constitution) Order-
in-Council, 1961", illi I-interessat “may . . . . apply to the
Civil Court, First Hall, for redress”, u l-okrajn illi din il-
Qorti “‘shall have original jurisdiction to hear and determine
any application made in pursuance of the preceding subsec-
tion”;

Fil-kawza ‘‘Onor. Dr. Anton Butigieg, M.L.A. vs. Onor.
Dr. Paul Borg Olivier et ne.”, deé¢iza minn din il-Qorti,
diversament presjeduta, fis-17 ta’ Lulju 1962, li qeghdha
nendenti quddiem il-Qorti tal-Appell tal-Maesta Taghha r-
Regina. il-Qorti tal-Ewwel Istanza osservat illi ‘“il-Qorti
thoss li hija konxia tar-responsabbiltd taghha f'dan il-kamg
gdid ta’ funzjoni taghha, u kien ghalhekk, in vista tal-inte.

ress pubbliku konness mal-meritu ‘ut sic’, li hija ‘ex officio’
ma gajmetx dflikultajiet rigwardanti l-proéedura wzata.
L-intimati nomine stess ma tawx ebda eéc¢ezzjoni fir-rig-
ward, ajzimati huma stess, evidentement, mir-raguni i
rduciet il-Qorti timxi l-quddiem ghat-trattazzjoni tal-meri-
tu. Jista’ wkoll jinghad li ghal kawza bhal prezenti ghad
jista’ jkun hemmm regolamenti appoziti dwar il-proéedura
(ara art. 16(7) tal-Kostituzzjoni stess). F'kull kaz pero
dik segwita l-lum, apparti kull konsiderazzjoni ohra, toffri
wioll il-possibbiliti kollba ta’ dibattitu formali, fejn il-par-
tijiet jistghu jressqu l-provi keltha u jgiby l-quddiem ir-
ragunijiet taghhom koilha; b'mod li sostanzjalment, u é&joé
#hal dak li hu l-izjed importanti, ir-retta amministrazzjoni
tal-gustizzja ebda pregudizziu ma jista’ jidderiva mhabba

LI

li giet segwita f'dan ir-rigward.. ... :

In vista ta’ dak li gie rilevat f'dik is-sentenza, u tal-
pendenza tal-appell, din il-Qorti thoss ! hu prudenti li ma
ttppronunrjax ruhha fua lema hija I-proéedura korretta
whal istanza bhal dik tal-lum. Fl-istess hin, ghall-finijiet
ta' din il-kawZa. darba i gew segwiti zewg proéeduri. din il-
Qorti, li ghandha taghzel wahda minnhom, sejra taghsel il-
prodedura taé-é'tazzioni bhala dik 1i ordinarjament hi
segwita meta tigi adita din il-Qorti ghall-protezzjoni ta’ xi
dritt soggettiv;

Tkkunasidrat;

Din il-Qorti tirrileva, ghall-korrettezza tal-haga. illi
r-“rulings” li semma l-attur fid-dikjarazzjoni tieghu, bhala
li saru minn li Speaker tal-Assemblea Legislattiva fis-26 ta’
April 1955. i-20 ta’ Ottubru 1955, u fl-4 ta’ Novembru 1957,
biex isostni illi, kif hu gal fl-istess dikjarazzjoni, “mhux
legalment korrett 1i l-insult lil-membru tal-Assemblea li
isir per mezz tal-istampa jaqa’ taht id-dispozizzjonijiet tal-
Ordinanza XX tal-1942, u ghathekk iikkostitwixxi privilegg,
jew ahiar ksur ta’ privilegg” hlief dak imsemmi l-ahhar,
ma ddefinewx jl-kwistijoni jekk insult lil membru tal-Assem.
blea Legislattiva “on account of his conduct in the Assem.
bly” taht is-subin¢iz (e) tal-art. 11 tal-Ordinanza XX tal

415 - Vol. XAVI], P. H.

1942 jinkludi anki insult maghmul per mezz tal-istampa.
lnfattl, il-kaz tas-26 ta’ April 1955 kien jirrigwarda l-ipotesi
taht is-subinéiz (g) ta’ dik 1-Ordinanza, li tirriferixxi ghal
“‘an officer of the Assembly”, u mhux membru tal-Assem-
blea kif hemm fis-subinéiz (e}; u l-kaz l-iehor tal-20 ta’
Ottubru 1955 (recte 20 ta’ Settembru 1955) kien jirrig-
warda l-kwistjoni jekk dik 1-Ordinanza tkoprix il-kaz ta’
rendikont f’gurnal ta’ dibattitu parlamentari li ma jkunx
“a fair and faithful account” ta’ dak li jkun sar fil-Kamra—

kwistjoni din diversa minn dik ta’ insult lill-membri tal-
Assembles;

Il-Qorti terga tghid illi dan gieghed jigi rilevat sem-
piicement ghal skop ta' predizazzjoni dwar ir-rifererzi i
saru mill-attur;

Ikkunsidrat ;

Sal-lum, il-privileggi tal-Assemkblea Leg.slattiva u I-
poteri taghha f’dan ir-rigward, huma stabkiliti bl-Ordinan-
7a XX tal-1942 kif emendata bl-Ordinanza XXV tal-1962
it ghaliha rriferew tant l-attur fié-citazzjoni kemm il-kon-
veruat fl-ecéezzjonijiet:

L-attur ippremetta fi¢-¢itazzjoni illi permezz ta’ “rul--
ing” moghti fis-26 ta’ Ottubru 1962 f1-Assemblea Legislal-
tiva l-konvenut. bhala Speaker, iddeéieda iili “prima fac'e”
hemm ksur ta’ privilegg tal-Kamra skond l-inéiz (e) tal-
art. 11 tal-Ordinanza XX tal-1942. Dbil-publikazzioni ta’
paragrafu fil-pagina 5 tal-gurnal “Il-Helsien" tal-20 ta’
Ottubru 1962, li tieghu l-attur hu l-editur, Fid-dikjarazzjoni
annessa maé-Gitazzjoni mbghad. l-attur spedifika illi l-arti-
kolu riferit. imsemmi “‘Pezzi Scelti”, taht il-firma “Mattew
Callus”, inkiteb hekk:— “Dawn huma r.ragunijiet 1i ssem-
mew il-ghala vvutaw kontra sehibhom l-iehor ta’ taht 1-
umbrella; izda r-raguni seria hija § min kien gabarhom
tahtu hu kontra l-indipendenza ghax jibza' li bl-indipen-
denza ditlef xi ftit mill-privileggi antikwati li zhandu. Pelle-
grini. Mabtel u Dr. Herkert ivvutaw kontra Borg Olivier u
‘per ordine superiore’ "';

L-attur ippremetta wkoll li kontra dan ir-“ruling”
saret mozzjoni li qeghdha tigi diskussa fl-Assemblea, fig-

sens li I-Kamra tikkunsidra l-publikazzioni tal-istess para-
grafu bhala “hreach of privilege'; u komﬁla jehid l-attur
illi, jekk din il-mozzjoni tigi approvata, huwa jista' jigi
mressaq quddiem il-Kamra u kundannat ghal piena. Wara
dan, i-attur allega illi l-insult 1i jsir lill-membru tal-Assem-
hlea ma jaga' taht ehkda dispoZizzjoni tal-Ordinanza fuq
imsemmija, u illi b'dan il-mod hemm perikolu serju li iis.
miksur “id-dritt li l-esponenti ghandu skond is-subart. (4)
tal-art. 12 tal-*Malta (Constitution) Order-in-Council,
1961,” li ma jinstabx hati ta’ reat meta l-att jew in-nuqqas
fiz-zmien li jsir ma jikkostitwixxix reat”. L-attur, mbghad,
talab li din il-Qorti tiddikjara illi insult lil membru tal-
Assemblea per mezz tal-ilstampa mhux kontemplat minn
dik 1-Ordinanza, u li ghalhekk ma jikkostitwix ksur ta’ pri-
vilegg; u anki talab li din ii-Qorti taghti l-ordnijiet mehtiega
chall-kaz;

Ghad-definizzjoni tal-kwistjonijiet involuti fil-kawia,
kif sollevati miz-zewg partijiet il-Qorti hasset il-bzonn li
ikollha quddiemha Xx'gara s'issa fl-Assemblea Legislattiva
fir-rigward tal-kawza. L-attur ta x-xhieda tieghu, u qal
illi i-Assembiea, li taghha, kif inhu pacifiku, il-konvenut hu
Speaker, inghata mill-konvenut ir-“ruling” a fol. 5 tal-pro-
tess, fis-seduta tas-26 ta’ Ottubru 1962, fis-sens illi:—
“Wara [i {-Onorevoli Sur Pellegrini fis-seduta tat-22 ta’
Ottubru 1962 attira l-attenzjoni tas-Sedja ghall-eventwali
keur ta' privilegg b'dak l-artikolu, indikat mill-istess Onore-
voli Sur Pellegrini, is-Sedja kkunsidrat bir-reqqa nefessar-
ia, u anki hadet konsult legali, u tiddeéidi illi ‘prima faéie”
hemm ksur ta’ privilegg: u dan skond 1-Ordinanza XX tal-
1942 kif emendata bl-Ordinanza XXV tal-1962;

Kompla jixhed l-attur illi wara dan ir-‘‘ruling’’ dehret
fuq l-agenda ta’ seduta sussegwenti l-kwistjoni ta’ ksur ta’'
privilegg tal-Kamra, u 1-Onor. A. Pellegrini ppropona moz-
zjoni li 1-paragrafu fuq imsemmi tal-artikolu tal-“Helsien”
jigi riteaut mill-Kamra bhala “breach of privilege”. Fl-is-
tess seduta beda d.dibattitu fug din il-mozzjoni, u dan
srhadu sejjer. L-attur xehed ukoll illi hu l-editur tal-“Mel-
sien”, u li hadd ma gie s'issa mputat quddiem il-Kamra bi
lI-sur ta' privilegg;

1.Qorti, ghall-finijiet fug rilevati tqies ix-xhieda tal-
attur, li ma gietx kontraddetta. bthala l-ahjar prova li fié-
Cirkustanzi l-attur seta’ jgib fil-kawza. DL-istess kawza
geghdha tig. trattata bt'urgenza, u ghall-produzzjoni ta’
dokumenti mill-uffi¢éju tal-Assemblea tkun mehtiefa l-aw-
torizzazzjoni tal-Kamra. Il. Kamra ma tergax tiitaga' gatel
is-16 ta’ dan ix-xahar; u ghalhekk ix-xhieda tal-attur ghan-
dha titgies Lhala l-ahjar prova ghall-finijiet tal-kawsa fin-
natura taghha;

Tkkunsidrat;

Bl-Ordinanza riferita gew moghtija lill-Assemblea Le.
giclattiva l-privileggi fiha msemmija, u gie moghti lill-istess
Assemklea, bl-istess Ordinanza, il-poter li hija tippunixxi
k’riprensjoni, jew b’habs ghal mhux aktar minn sittin gur-
nata, jew b'“fine” sa £100, jew anki b'habs ukoll, i} kull
min, memkru taghha jew le, jikkommetti xi haga minn kif
hemm elenkat fl-art, 11 tal-istess Ordinanza, inkluz dak li
jinghad fis-subinéiz (e) fuq riferit;

B’dan il-mod, }-Assemblea. fil-funzjoni taghha ta’
protettriéi tal-funzjonament tajjeb u tad-dinjita taghha
stess, kif salvagwardata b'dik il-ligi ghandha T-vesti ta’
Qorti, bil-poter M tfittex hija jekk gewx miksura l-privileggi
i1 hi tgawdi; u fil-kaz ii ssib i dan ikun gara tghaddi ghas-
sanzjoni li jidhritha xierqa. Dan isib éertu paralle] fl-attri-
turzjoni )i ghandhom dawn il-Qrati li jinvestigaw u event-
walment jipprmixxu kaz! ta’® disprezz lejn l-awtorita tagh-
hom;

F'din il-funzjoni tal-Kamra hemm, imhabba neéessita
naturali, inkluz il-poter tal-istess Kamra illi tfittex hi, u
tiddedidi hi, jekk fil-kaz konkret thunx giet miksura i-ligi
tal-privile#g  Dan jinvolvi I-poter li tinterpreta 1-Kamra
stess il-ligl, ie. l-imsemmija Ordinanza. Mhuwiex guridika-
ment kondepibbli il f'din il-funzjoni ta’ riéerka u definiz-
zjoni tal-kwistjoni 1-Kamra tigi ostakolata billi jsir aditu
ghal din il-Qorti fuq il-bazi tas-subart. (4) tal-art, 12 tal-
Kosgtituzzjoni. invokat mill-attur. Dan ikun ifisser newtra-
lizzazzjoni totali tal-poteri attribwiti lill-Assemblea mill-ligi
stess;

L-attur gieb, bhala w.ehed mill-motivi ghall-intervent
ta’ din il-Qorty, ir-“ruling” fuq imsemmi ta' li Speaker, meta
dan iddecieda li hemm “prima facie’ ksur tal-privilegg tal-
Kamra;

Skond l-art. 197 ta’ i Standing Orders tal-Assembles,
li gew mahruga mill-E¢cellenza Tieghu 1-Gvernatur taht
Is-sezzjoni 64 tal-Kostituzzjoni, u li dahlu in vigore fis.16
ta' Marzu 1962:— “In all cazes not provided for by these
Standing Orders, resort shall be had to the rules, forms,
usages, and practice of the Commons' House of Parliament
of the United Kingdom, which shall te followed as far as
they can ke appiied to the proceedings of the House with
due regard to the special nature of the Malta Constitution” ;

skond Lirskine May (16th edition, p. 382):— “As a
motion taken at the time for matters of privilege is thereby
given precedence over the pre-arranged programme of pub-
blic business, the Speaker requires to be sat.sfied both that
there is a “prima facie” case that a breach of privilege has
been committed, and also that the matter is being raised
at the earliest opportunity. If he is not satisfied when the
circumstances are first brought to his attention rivately,
he may inform the member that he is not entitled to raise
the maiter as a question of privilege, or he may allow him
to make a statement with a view to ascertainine whether
or not a “prima facie”’ case can ke made out. This latter
course is also taken when for some reason a preliminary
explanation has not been given to the Speaker....";

*

May ikompli Jjghid;~— “It has often Leen laid down
that the Speaker’s function in ruling on a breach of privi-
lege is limited to deciding the formal question whether the
case conforms with the cond tions which alone entitle it to
take precedence on the notices of motions and orders of the
day standing in the order paper of putlic business, and does
not extend to deciding the question of substance whether a
Ereach of privilege has in fact been committed — a question
whieh can only be decided by the House itself. (a) The
conditions with which a claim of privilege must comply in

order to be accorded precedence are those mentioned above
(1) a ‘prima facie’ case of breach of privilege must be made
out, (2) the matter must be raised at the earliest oppor-
tunity’’;

Taht ir-rikjam (a) May jirriferixxi ghall-House of
Commons Debates (1917), 93 c. 1963, u ghall-H.C. Deh.
(1954-55) 538 c. 1610;

Fil-kaz tal-1917, li Speaker, ghat-talba ta’ membru biex
igajjem kwistjoni ta' “kreach of privilege”, gal hekk:— “I
cannot givé the hon. member that permission. He has
made out no ‘prima facie’ case whatever in regard to privi-
lege. Of course, it is for the House to decide whether a
breach of privilege has been committed or not, but it is for
me to decide whether any hon. member has made out a
‘prima facie’ case which he can bring before the House. The
hon. member has not made out such a case';

Fil-kaz l-iehor riferit minn May, 1i Speaker gal.—
“Therefore, I cannot rule that in all the circumstances of
this case I should be entitled to find that there was a ‘prime
facie' case raised at the earliest possible moment which
justified me in giving this matter priority over the Orders
of the Day. That does not prevent the House, which is the
final judge of its own privileges, from considering the mat.
ter; and if the hon. member for Maldon puts down a motion
to that effect for the consideration of the House, that pro-
cedure is open to him";

Ikkunsidrat;

Ii-pozizzjoni, ghalhekk, hija illi r-“ruling” moghti mill-
konvenut mhuwiex hlief il-presuppost hiex il-kwistioni tal-
privilegg tigi diskussa mll-Kamra, u d-diskussjoni fil-kaz
prezenti quddiem il-Kamra ghadha seijra. B'ebda mod defi-
nittiv dak ir-“ruling” ma jorbot lill-Kamra fis-sens Ti fil-fatt
hemm “breach of privilege” Tl.Kamra mhix limitata fl-
kwistjonijiet li tista’ tezamina dwar il-mozzioni fug imsem-
mija. Fost dawn il-kwistjoniiiet jista’ ikun hemm dik pro-
gettata mill-attnr auddiem il-Qorti. i~kl: Aipé 1 Ordinenza
tal-Privileggi tolgotx il-kaz konkret tal-allegat “insult”
jekk maghmul per mezz tal-istampa;

Fl-espletament ta’ din il-funzjoni tal-Kamra, din il-
Qorti ma tistghax tindahal;

II-Qorti ma ghandhiex, ghalhekk, ghalfejn tezarmna 1-
eétezzjonijiet kollha moghtija mill-konvenut;

Ghal dawn il-motivi;

T.ddikjara illi ma hemmx lok ghal provvediment ulter-
juri fuq ir-rikors imressaq quddiem din il-Qorti kontempo-
raneament madé-éitazzjoni;

U ti¢had it-talba tal-attur; bl-ispejjez kontra tieghu.




